ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 19-Ի N 596-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ԿՈՂՄԻՑ ՆԵՐԿԱՅԱՑՎԱԾ ԵԶՐԱԿԱՑՈՒԹՅՈՒՆՆԵՐԻ
	1․  Տեսչական մարմինների աշխատանքների համակարգման գրասենյակ
	

	
	

	Քննության առնելով «Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացումներ կատարելու մասին» Կառավարության որոշման նախագիծը (այսուհետ՝ Նախագիծ)՝ հայտնում եմ հետևյալը.
Նախագծի 1-ին կետի 2-րդ ենթակետի «ա» պարբերությամբ առաջարկվող լրացման արդյունքում Կառավարության 2015 թվականի մարտի 19-ի թիվ 596-Ն որոշման (այսուհետ՝ Որոշում) N1 հավելվածի 27-րդ կետի 2-րդ ենթակետում նախատեսվում է լրացնել նոր նախադասություն, ըստ որի՝ N 4․1-ին հավելվածում նախատեսված դեպքում շինարարության որակի տեխնիկական հսկողությունը փոխարինվում է տեխնիկական հետազննության եզրակացությամբ։ 
Նկատի ունենալով, որ թե՛ Որոշմամբ և թե՛ Նախագծով «տեխնիկական հետազննություն» հասկացության բնորոշումը սահմանված չէ, ուստի առաջարկում եմ Նախագծով այն սահմանել, միևնույն ժամանակ պարզաբանել և հիմնավորել քննարկվող կետով առաջարկվող լրացման արդյունքում միջին ռիսկայնության (II կատեգորիայի) ոչ ձեռնարկատիրական նպատակով կառուցվող բնակելի տների և օժանդակ շինությունների դեպքում տեխնիկական հսկողությունը տեխնիկական հետազննությամբ փոխարինելու անհրաժեշտությունը, կարևորությունը և դրանց միջև տարբերությունը ինչպես տեխնիկական (մասնագիտական), այնպես էլ  գործընթացի պարզեցման տեսանկյունից: 
Ավելին, առաջարկության համատեքստում կարևորում եմ նաև այն հանգամանքը, որ «Քաղաքաշինության մասին», «Քաղաքաշինության բնագավառում իրավախախտումների համար պատասխանատվության մասին» օրենքներով և Վարչական իրավախախտումների վերաբերյալ օրենսգրքով համապատասխանաբար տեխնիկական հետազննություն իրականացնելու իրավական հնարավորություն, դրա իրականացման կարգի խախտման համար պատասխանատվություն, իսկ չիրականացնելու համար վարչական պատասխանատվություն, ի տարբերություն տեխնիկական հսկողության, սահմանված չէ։ 
	Ընդունվել է մասնակի։
Նախագծով սահմանվել է «տեխնիկական հետազննության» հասկացությունը։
Տեխնիկական հսկողությունը տեխնիկական հետազննությամբ փոխարինելու անհրաժեշտությունը հիմնավորելու կարիք չկա, քանի որ նման կարգավորում արդեն իսկ առկա է ՀՀ կառավարության 2015 թվականի մարտի 19-ի N 596-Ն որոշման (այսուհետ՝ Որոշում) N 1 հավելվածում (կետեր՝ 144, 160, 178 և այլն)։

	2․  Տեսչական մարմինների աշխատանքների համակարգման գրասենյակ
	

	
	

	Քննության առնելով «Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացումներ կատարելու մասին» Կառավարության որոշման նախագիծը (այսուհետ՝ Նախագիծ)՝ հայտնում եմ հետևյալը.
	

	1.Նախագծի 1-ին կետի 2-րդ ենթակետի «բ» պարբերությամբ առաջարկվող լրացման արդյունքում Կառավարության 2015 թվականի մարտի 19-ի թիվ 596-Ն որոշման (այսուհետ՝ Որոշում) N1 հավելվածի 27-րդ կետի 2-րդ ենթակետում նախատեսվում է լրացնել նոր նախադասություն, ըստ որի՝ N 4․1-ին հավելվածում նախատեսված դեպքում շինարարության որակի տեխնիկական հսկողությունը փոխարինվում է տեխնիկական հետազննության եզրակացությամբ։ 
Կրկին պնդում եմ նախկինում ներկայացված դիրքորոշումն առ այն, որ անհրաժեշտ է պարզաբանել և հիմնավորել քննարկվող կետով առաջարկվող լրացման արդյունքում միջին ռիսկայնության (II կատեգորիայի) ոչ ձեռնարկատիրական նպատակով կառուցվող բնակելի տների և օժանդակ շինությունների դեպքում տեխնիկական հսկողությունը տեխնիկական հետազննությամբ փոխարինելու անհրաժեշտությունը, կարևորությունը և դրանց միջև տարբերությունը ինչպես տեխնիկական (մասնագիտական), այնպես էլ գործընթացի պարզեցման տեսանկյունից: 
Ավելին, առաջարկության համատեքստում կարևորում եմ նաև այն հանգամանքը, որ «Քաղաքաշինության մասին», «Քաղաքաշինության բնագավառում իրավախախտումների համար պատասխանատվության մասին» օրենքներով և Վարչական իրավախախտումների վերաբերյալ օրենսգրքով համապատասխանաբար տեխնիկական հետազննություն իրականացնելու իրավական հնարավորություն, դրա իրականացման կարգի խախտման համար պատասխանատվություն, իսկ չիրականացնելու համար վարչական պատասխանատվություն, ի տարբերություն տեխնիկական հսկողության, սահմանված չէ։
	Չի ընդունվել
Նախորդիվ նշվել է։ Բացի այդ, 
«Քաղաքաշինության մասին» օրենքի 7․1-ին հոդվածի 5-րդ մասի 2-րդ կետի «դ» ենթակետի համաձայն՝ քաղաքաշինական գործունեության օբյեկտների հետախուզման և հետազննման ծառայություններ մատուցող քաղաքաշինության գործունեության սուբյեկտը՝ պարտավոր է՝ իրականացնել շենքերի և շինությունների տեխնիկական վիճակի հետազննություն` Հայաստանի Հանրապետությունում գործող օրենսդրության պահանջներին համապատասխան:
ՀՀ կառավարության 2023 թվականի նոյեմբերի 30-ի N 2106-Ն որոշման N 1 հավելվածի 7-րդ կետի աղյուսակի 12-րդ կետի համաձայն՝ շենքերի և շինությունների տեխնիկական վիճակի հետազննությունը և անձնագրավորումը համարվում է լիցենզավորման ենթակա գործունեություն։
Որոշման N 1 հավելվածի՝
132-րդ կետի համաձայն՝ N 4 հավելվածով սահմանված միջին ռիսկայնության աստիճանի (Il կատեգորիայի) դասակարգում ունեցող օբյեկտների շինարարության որակի նկատմամբ տեխնիկական հսկողությունը (․․․) կարող է փոխարինվել շինարարական աշխատանքների պատասխանատու կապալառուի երաշխավորագրով (․․․)։
144-րդ կետի համաձայն՝ միջին ռիսկայնության աստիճանի (II կատեգորիայի) դասակարգում ունեցող այն օբյեկտները, որոնք «Լիցենզավորման մասին» օրենքով սահմանված են ոչ ձեռնարկատիրական նպատակով կառուցված օբյեկտներ և կարող են կառուցվել առանց շինարարության իրականացման և (կամ) շինարարական որակի տեխնիկական հսկողության լիցենզիա ունեցող անձանց ներգրավմամբ, կամ այն դեպքերում, երբ ընդունող հանձնաժողովի կազմում ներգրավված չէ տարածքային բաժնի ներկայացուցիչը, ապա կառուցված օբյեկտի շահագործման ենթակա լինելու փաստը երաշխավորվում կամ հավաստվում է օբյեկտի հեղինակային հսկողություն իրականացնող պատասխանատու կապալառուի կողմից տրված գրավոր երաշխավորագրով կամ կառուցապատողի հայեցողությամբ` համապատասխան տեխնիկական հետազննության դրական եզրակացությամբ:
Այսինքն, Որոշմամբ արդեն իսկ նախատեսված է առանց շինարարական որակի տեխնիկական հսկողության իրականացման Il կատեգորիայի դասակարգում ունեցող օբյեկտների շինարարական աշխատանքների կատարումը։

	2. Նախագծի 3-րդ կետի 2-րդ ենթակետի համաձայն՝ որոշման գործողությունը՝  ավարտված շինարարության շահագործման փաստագրման մասով, տարածվում է այն կառուցապատողների նկատմամբ, ովքեր մինչ urban.e-gov.am քաղաքաշինության ոլորտի թվային ծառայությունների հարթակի գործարկումը կամ մինչ սույն որոշումն ուժի մեջ մտնելը, urban.e-gov.am քաղաքաշինության ոլորտի թվային ծառայությունների հարթակի միջոցով դիմել են համապատասխան համայնքի ղեկավարին և ստացել շինարարության թույլտվություն։
Նկատի ունենալով, որ քննարկվող կետում առկա են հակասական ձևակերպումներ, առաջարկում եմ կետն, ընդգծված ձևակերպումների մասով, հստակեցնել, հաշվի առնելով, որ կառուցապատողը չէր կարող դիմել urban.e-gov.am հարթակի միջոցով մինչ նույն հարթակի գործարկումը: 
	Ընդունվել է մասնակի
Նախագծի 3-րդ կետի 2-րդ ենթակետով նշվում է շահառուների շրջանակը, ովքեր ստացել են շինարարության թույլտվություն ինչպես մինչև թվային հարթակի գործարկումը, այնպես էլ դրա գործարկումից հետո։ Այնուհանդերձ, քանի որ առաջ է եկել թյուրըմբռնում՝ նշված ենթակետը խմբագրվել է։

	3. Նախագծի 1-ին կետի 2-րդ ենթակետի «ա» կետի համաձայն՝ նախագծման պայմանները՝ որոշման N 4․1-ին հավելվածով նախատեսված քաղաքաշինական գործունեության իրականացման համար անհրաժեշտ, քաղաքաշինական ծրագրային փաստաթղթերի դրույթներով սահմանված չափորոշիչների վերաբերյալ քաղվածքն է՝ նախագծմանը ներկայացվող պարտադիր պահանջների ներառմամբ։ Միաժամանակ, Ձև N Պ-ՆՇ-1-1 հայտին կից ՊՃՀԱ (ՆՊ) ձևաթղթին համապատասխան՝ ճարտարապետահատակագծային առաջադրանքում նշվում են նաև նախագծման պայմանները։
Նախևառաջ, անհրաժեշտ է երկու դրույթների ձևակերպումները, նախագծման պայմաններին վերաբերող մասով, համապատասխանեցնել միմյանց Նախագծում «նախագծման պայմաններ» եզրույթի վերաբերյալ մեկ միասանական բնորոշում սահմանելու նպատակով: 
Միևնույն ժամանակ, անհրաժեշտ է Նախագծում սահմանել այն ընթացակարգը, ըստ որի կառուցապատողին տրվելու է նախագծման պայմանները (Նախագծի 1-ին կետի 3-րդ ենթակետով լրացվող՝ 4.1-ին հավելվածի 16-րդ կետի համաձայն՝ կարգի 2-րդ կետով նախատեսված օբյեկտների կառուցման նպատակով անհրաժեշտ նախագծային փաստաթղթերի մշակման նպատակով կառուցապատողը նախագծային փաստաթղթեր մշակող կապալառուի հետ կնքում է նախագծային կապալի պայմանագիր կամ օգտվում է բազմակի օգտագործման օրինակելի նախագծով։ Ի լրումն Որոշման N 1 հավելվածի 73-րդ կետով նախատեսված փաստաթղթերի, նախագծային փաստաթղթերի մշակման նպատակով նախագծային կապալի պայմանագրին կցվում է սույն կարգի Ձև N Պ-ՆՇ-1-1 ձևաթղթի 3.1.-ին կետում կառուցապատողի կողմից լրացված տեղեկատվությունը՝ նախագծվող հողամասի բնութագիրը և նախագծման պայմանները), դրանք նախագծային կապալի պայմանագրին կցելու համար:
	Ընդունվել է

«նախագծման պայմաններ» եզրույթի վերաբերյալ սահմանել է մեկ միասանական բնորոշում 











Ընդունվել է
Նախագծի 1-ին կետի 3-րդ ենթակետով լրացվող՝ 4.1-ին հավելվածի 16-րդ կետում կատարվել է համապատասխան լրամշակում։

	2․  Տարածքային զարգացման և շրջակա միջավայրի հարցերի վարչություն
	

	
	

	  «Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները.
1. Նախագծի 1-ին կետի 2-րդ ենթակետով նախատեսվում է բացառություններ նախատեսել միջին ռիսկայնության աստիճանի (II կատեգորիա) ոչ ձեռնարկատիրական նպատակով կառուցվող անհատական բնակելի տների (առանձնատների, մենատների) և դրանց օժանդակ նշանակության շինությունների նախագծային փաստաթղթերի մշակման, շինարարության թույլտվության տրամադրման, շինարարական աշխատանքների իրականացման և ավարտված շինարարության շահագործման փաստագրման պարզեցված դեպքերի համար:
Հաշվի առնելով այն հանգամանքը, որ համանման կարգավորում առկա է նաև ՀՀ կառավարության 2015 թվականի մարտի 19-ի N 596-Ն որոշման (այսուհետ՝ Որոշում) N 1 հավելվածի 144-րդ կետում, ուստի, լրացուցիչ պարզաբանման կարիք ունի նշված կետում համանման կարգավորում չնախատեսելու հանգամանքը:

2. Նախագծի 4-րդ և 5-րդ կետերով նախատեսված ժամկետները վերանայման անհրաժեշտություն ունեն՝ նկատի ունենալով այն հանգամանքը, որ էլեկտրոնային գործառնությունների իրականացման հնարավորություն սահմանող դրույթներն ուժի մեջ են մտնում հարթակում անհրաժեշտ տեխնիկական փոփոխությունների կատարման պահից, բայց ոչ ուշ, քան 2025 թվականի հոկտեմբերի 1-ը, մինչդեռ, անհրաժեշտ տեխնիկական փոփոխությունների կատարման համար սահմանվել է ավելի ուշ ժամկետ՝ 2025 թվականի նոյեմբերի 1:
3. Նախագծով հաստատվող հավելվածի՝ 
1) 3-րդ կետի համաձայն՝ կառուցապատող են համարվում միայն ՀՀ և օտարերկրյա ֆիզիկական անձինք, անհատ ձեռնարկատերերը, քաղաքացիություն չունեցող անձինք։
Այս առումով հարկ է նկատի ունենալ, որ` 
· լրացուցիչ պարզաբանման անհրաժեշտություն ունի անհատ ձեռնարկատերերին կառուցապատող դիտարկելու վերաբերյալ կարգավորումը՝ հաշվի առնելով այն հանգամանքը, որ Նախագծով հաստատվող հավելվածի 1-ին կետի համաձայն՝ Նախագծով կարգավորվում են ոչ ձեռնարկատիրական նպատակով (բացառությամբ պետական, համայնքային կամ բարեգործական ծրագրերի շրջանակներում իրականացվող) կառուցվող անհատական բնակելի տների (առանձնատները, մենատները) և դրանց օժանդակ նշանակության կառույցների ճարտարապետաշինարարական նախագծային փաստաթղթերի մշակման, շինարարության թույլտվության տրամադրման, շինարարական աշխատանքների իրականացման և ավարտված շինարարության շահագործման փաստագրման հետ կապված հարաբերությունները:
· դրույթը շարահյուսության տեսանկյունից լրամշակման անհրաժեշտություն ունի՝ հաշվի առնելով այն հանգամանքը, որ մի կողմից սահմանվում է, որ կառուցապատող են համարվում միայն ՀՀ ֆիզիկական անձինք, մյուս կողմից կառուցապատող են դիտարկվում նաև օտարերկրյա ֆիզիկական անձինք:

2) 5-րդ կետի համաձայն՝ կարգի գործողությունը տարածվում է միայն հողամասի նպատակային և գործառնական նշանակությունները նախատեսվող օբյեկտի նշանակությանը համապատասխանելու դեպքում, ինչը հավաստվում է «Տեղեկատվության ազատության մասին» օրենքի շրջանակում կառուցապատողի հարցման հիման վրա Կադաստրի կոմիտեի կողմից տրված տեղեկանքով՝ սահմանված կարգով տվյալ համայնքի մասով հաստատված քաղաքաշինական ծրագրային փաստաթղթերով տվյալ հողամասին վերագրված նպատակային և գործառնական նշանակությունների մասին (քաղաքաշինական կադաստրի գործարկումից հետո նշված տեղեկությունը ձեռք է բերվում այդ հարթակից)։
Այս առումով հայտնում ենք, որ Կադաստրի կոմիտեի կողմից տեղեկանքի տրամադրման վերաբերյալ դրույթը լրացուցիչ պարզաբանման անհրաժեշտություն ունի՝ հաշվի առնելով այն հանգամանքը, որ հողամասի նպատակային և գործառնական նշանակությունների վերաբերյալ տեղեկատվությունը ներառված է անշարժ գույքի նկատմամբ իրավունքների պետական գրանցման վկայականում:

3) 6-րդ կետի համաձայն՝ անհրաժեշտ նախագծային փաստաթղթերի մշակման նպատակով կառուցապատողը նախագծողի հետ կնքում է նախագծային կապալի պայմանագիր կամ օգտվում է բազմակի օգտագործման օրինակելի նախագծով կամ սերտիֆիկացված նախագծով։ Նախագծային փաստաթղթերի համապատասխանությունը ՀՀ օրենսդրության պահանջներին ապահովվում է աշխատանքը թողարկող նախագծողի երաշխավորագրով։ 
Նշված դրույթի համատեքստում անհրաժեշտ է հստակեցնել, թե ո՞ր նախագծերն են հանդիսանում սերտիֆիկացված:
Միևնույն ժամանակ՝ Որոշման N 1 հավելվածի 27-րդ կետի 2-րդ ենթակետի համաձայն՝ միջին ռիսկայնության աստիճանի (II կատեգորիայի) օբյեկտների նախագծային փաստաթղթերի փորձաքննությունը փոխարինվում է նախագծող կազմակերպության երաշխավորագրով:
Հաշվի առնելով, որ Նախագծով առաջարկվող կարգավորումը վերաբերում է միջին ռիսկայնության աստիճանի օբյեկտներին, հայտնում ենք, որ այս պարագայում լրացուցիչ հստակեցման անհրաժեշտություն ունի՝ արդյո՞ք նախագծողի կողմից պետք է տրամադրվի 2 երաշխավորագիր՝ մեկը նախագծային փաստաթղթերի՝ ՀՀ օրենսդրության պահանջներին համապատասխանության, իսկ մյուսը՝ նախագծային փաստաթղթերի փորձաքննության վերաբերյալ:
Հարկ է նկատի ունենալ, որ, եթե խոսք է գնում նույն երաշխավորագրի մասին, ապա, առաջարկում ենք նշված ձևակերպումները համապատասխանեցնել միմյանց:
Բացի այդ, ենթադրվում է, որ նախագիծը մշակող արտոնագրված ճարտարապետը իրավասու մարմնին կարող է դիմել նախագծային կապալի պայմանագիր կնքելուց հետո, ուստի, առաջարկում ենք վերանայել Նախագծով հաստատվող հավելվածի 4-րդ և 6-րդ կետերի հաջորդականությունը:

4) 9-րդ կետի համաձայն՝ կառուցապատողը կարող է մշակել նախագծային փաստաթղթեր և դրանք նախապես համաձայնեցնել մատակարար կազմակերպությունների հետ (ինչը հավաստվում է մատակարար կազմակերպությունների իրավասու անձանց ստորագրությամբ և կնիքով՝ առկայության դեպքում, կամ դրոշմակնիքով)։
Այս առումով հայտնում ենք, որ կառուցապատողի կողմից նախագծային փաստաթղթերի մշակման մասով հայեցողական կարգավորում նախատեսելու հարցը լրացուցիչ պարզաբանման անհրաժեշտություն ունի:

5) 14-րդ կետի համաձայն՝ եթե նախագծային փաստաթղթերը նախապես համաձայնեցված չեն մատակարար կազմակերպությունների հետ ապա իրավասու մարմինը դիմումը ստանալուց հետո 3 աշխատանքային օրվա ընթացքում դիմում է մատակարար կազմակերպություններին՝ օբյեկտի ինժեներական ենթակառուցվածքների (ջրամատակարարում, ջրահեռացում, էլեկտրամատակարարում, գազամատակարարում և այլն) նախագծման համար անհրաժեշտ տեխնիկական պայմանները (միացման կետերի վերաբերյալ տեղեկատվություն) ստանալու համար։ Մատակարար կազմակերպությունները իրավասու մարմնին տրամադրում են տեխնիկական պայմաններն իրավասու մարմնի հարցումը ստանալու օրվանից 15 աշխատանքային օրվա ընթացքում։ Իրավասու մարմինը տեխնիկական պայմանները  (միացման կետերի վերաբերյալ տեղեկատվություն) ստանալուց հետո 5 աշխատանքային օրվա ընթացքում հարթակի միջոցով կառուցապատողին է տրամադրում անհրաժեշտ տեխնիկական պայմանները (միացման կետերի վերաբերյալ տեղեկատվությունը) և շինարարության թույլտվությունը՝ վավերացված էլեկտրոնային ստորագրությամբ: Էլեկտրոնային շինարարության թույլտվությունը տրամադրման պահից կառուցապատողին հասանելի է էլեկտրոնային համակարգում, որի ավտոմատ կարգավորումների միջոցով կառուցապատողին ծանուցում է ուղարկվում նաև հայտում նշված էլեկտրոնային հասցեով։ 
Այդ ժամանակահատվածում նախագծողը շարունակում է աշխատանքները։ Տեխնիկական պայմանների տրամադրման երկարաձգումը չի խոչնդոտում այլ աշխատանքներ կատարելուն։
Նշված դրույթի շրջանակներում իրավական որոշակիության սկզբունքից ելնելով առաջարկում ենք հստակեցնել՝ 
· նախագծողը ի՞նչ աշխատանքներ է շարունակում իրականացնել և ի՞նչ աշխատանքներ կատարելուն չի խոչընդոտում տեխնիկական պայմանների տրամադրման երկարաձգումը:
· իրավասու մարմինն ի՞նչպես է տեղեկանում մատակարար կազմակերպությունների հետ նախագծային փաստաթղթերը նախապես համաձայնեցված լինելու մասին:

6) 15-րդ կետի համաձայն՝ սահմանված ժամկետում իրավասու մարմնի էլեկտրոնային ստորագրությամբ շինարարության թույլտվության չտրամադրման կամ շինարարության թույլտվության տրամադրման մերժման մասին որոշման չկայացման դեպքում շինարարության թույլտվությունը ձևավորվում է ինքնաշխատ: 
Սկզբունքորեն դեմ չլինելով գործընթացի պարզեցմանը, այնուամենայնիվ, ուշադրություն ենք հրավիրում այն հանգամանքին, որ նշված կարգավորումը պարունակում է շինարարական անվտանգության ռիսկեր՝ հաշվի առնելով այն հանգամանքը, որ շինարարության թույլտվության ինքնաշխատ ձևավորումը կարող է տեղի ունենալ առանց նախագծի ամբողջական գնահատման:

7) 19-րդ կետի`
· 2-րդ ենթակետի և Նախագծի 3-րդ կետի 2-րդ ենթակետի համաձայն՝ իրավասու մարմնի կողմից շինարարության թույլտվության տրամադրումը մերժվում է, եթե` հողամասը ձեռք է բերվել «Քաղաքաշինության մասին» օրենքի 22.1-ին հոդվածի 3-րդ մասով սահմանված կարգով, մինչդեռ, հարկ է նկատի ունենալ, որ Նախագծով հաստատվող հավելվածի 1-ին կետում արդեն իսկ սահմանվել է, որ Նախագծով առաջարկվող կարգավորումը չի տարածվում պետական, համայնքային կամ բարեգործական ծրագրերի շրջանակներում իրականացվող կառուցապատման հարաբերությունների վրա, հետևաբար, վերոնշյալ ենթակետում ամրագրված դրույթը մերժման հիմք դիտարկելու հանգամանքը լրացուցիչ պարզաբանման անհրաժեշտություն ունի:
· 4-րդ ենթակետի համաձայն՝ իրավասու մարմնի կողմից շինարարության թույլտվության տրամադրումը մերժվում է, եթե` հողամասի նպատակային և գործառնական նշանակությունները չեն համապատասխանում նախատեսվող օբյեկտի նշանակությանը:
Այս առումով առաջարկում ենք նշված դրույթը ձևակերպել Նախագծով հաստատվող հավելվածի 5-րդ կետում կիրառված տրամաբանության հիման վրա:
· 5-րդ ենթակետի համաձայն՝ իրավասու մարմնի կողմից շինարարության թույլտվության տրամադրումը մերժվում է, եթե` նախագծային փաստաթղթերը չեն համապատասխանում քաղաքաշինական նորմերին:
Այս առումով, նկատի ունենալով այն հանգամանքը, որ համաձայն Որոշման N 1 հավելվածի 4-րդ կետի 20-րդ ենթակետի՝ քաղաքաշինական նորմերին նախագծային փաստաթղթերի համապատասխանության վերաբերյալ փորձագիտական եզրակացության տրամադրումը և ըստ այդմ՝ քաղաքաշինական փաստաթղթերի փորձաքննության իրականացումը վերապահված է լիցենզավորված կազմակերպությունը, այլ ոչ թե իրավասու մարմնին՝ առաջարկում ենք մերժման հիմքում դնել Նախագծով հաստատվող հավելվածի 6-րդ կետով նախատեսված երաշխավորագիրը չներկայացնելու հանգամանքը:

8) 20-րդ կետի համաձայն՝ կառուցապատողի կողմից շինարարական աշխատանքները կարող են կատարվել միայն շինարարության թույլտվություն ստանալուց (ներբեռնելուց) հետո՝ դրան հաջորդող օրվանից։
Մինչդեռ, հարկ է նկատի ունենալ, որ, եթե Նախագծով հաստատվող հավելվածի 14-րդ կետի շրջանակներում այլ աշխատանքների իրականացումը վերաբերում է շինարարական աշխատանքներին, ապա, Նախագծով հաստատվող հավելվածի 14-րդ և 20-րդ կետերի միջև հակասություն է ստեղծվում։
Ուստի, վերոնշյալ դիտարկման համատեքստում առաջարկում ենք բացառել առկա հակասությունները:

9) 22-րդ կետի համաձայն՝ կառուցված օբյեկտի ավարտը և շահագործման ենթակա լինելու փաստը հավաստվում է նախագծողի կողմից տրված գրավոր երաշխավորագրով և տեխնիկական հետազննության եզրակացությամբ, իսկ ոչ էական շեղումներով կառուցված լինելու հանգամանքը հավաստվում է որակավորված չափագրողի կողմից կատարված չափագրության հիման վրա արտոնագրված ճարտարապետի կողմից տրված մասնագիտական եզրակացությամբ:
Այս առումով հայտնում ենք, որ հիմնավորման համաձայն՝ Նախագծով առաջարկվող ընթացակարգն ուղղված է միջին ռիսկայնության աստիճանի (II կատեգորիա) ոչ ձեռնարկատիրական նպատակով կառուցվող անհատական բնակելի տների (առանձնատների, մենատների) և դրանց օժանդակ նշանակության շինությունների նախագծային փաստաթղթերի մշակումը, շինարարության թույլտվության տրամադրումը, շինարարական աշխատանքների իրականացումը և ավարտված շինարարության շահագործման փաստագրումը պարզեցնելուն, սակայն փաստաթղթային պահանջների քանակը, մասնավորապես՝ վերոնշյալ 3 առանձին փաստաթղթերի, ինչպես նաև Կադաստրի կոմիտեի կողմից տրամադրվող տեղեկանքի ներկայացումը, փաստացի չնվազեցնելով վարչարարական բեռը, չի ապահովում սպասվող պարզեցման նպատակները:

4. Նախագծով հաստատվող ձևը վերնագրման անհրաժեշտություն ունի:


5. Նախագծով հաստատվող ձևի 5-րդ կետի համաձայն՝ կառուցապատողը իրավասու մարմնին դիմումին կից ներկայացնում է նաև տեղեկանք-ուրվագծերը (եթե նախագծային փաստաթղթերը նախապես համաձայնեցված չեն մատակարար կազմակերպությունների հետ)։
Սույն մասով հարկ է նկատի ունենալ, որ նշված կարգավորումը հակասում է Նախագծով հաստատվող հավելվածի 8-րդ և 9-րդ կետերով ամրագրված կարգավորումներին, այն առումով, որ կառուցապատողը՝ նախքան նախագծային կապալի պայմանագիր կնքելը դիմում է մատակարար կազմակերպություններին և 7 աշխատանքային օրվա ընթացքում ստանում սահմանափակումների գոտիները ներառող տեղեկանք-ուրվագծեր, որոնց հիման վրա կառուցապատողը կարող է մշակել նախագծային փաստաթղթեր և դրանք նախապես համաձայնեցնել մատակարար կազմակերպությունների հետ:
Հետևաբար, Նախագծով հաստատվող ձևի 5-րդ կետում կիրառվող «(եթե նախագծային փաստաթղթերը նախապես համաձայնեցված չեն մատակարար կազմակերպությունների հետ)» ձևակերպումը լրացուցիչ պարզաբանման անհրաժեշտություն ունի:

6. Նախագծով հաստատվող հավելվածի՝
· 1-ին և 2-րդ կետերում «(այսուհետ՝ օբյեկտ)» ձևակերպումը կիրառվում է 2 անգամ:
· 10-րդ կետում համայնքի ղեկավարի մասով կիրառված է «(այսուհետ՝ իրավասու մարմին)» ձևակերպումը, մինչդեռ, հարկ է նկատի ունենալ, որ Նախագծով հաստատվող հավելվածի 4-րդ կետում արդեն իսկ օգտագործվել է «իրավասու մարմին» ձևակերպումը: Միաժամանակ՝ 18-րդ և 19-րդ կետերում շարունակվում է օգտագործվել «համայնքի ղեկավար» ձևակերպումը:
· 4-րդ կետում կիրառվում է «նախագիծը մշակող արտոնագրված ճարտարապետ» ձևակերպումը, իսկ Նախագծով հաստատվող հավելվածի 6-րդ, 7-րդ, 10-րդ, 14-րդ, 22-րդ, ինչպես նաև 24-րդ կետերում կիրառվում են «նախագծող» ձևակերպումները:
Նշված դիտարկումների համատեքստում առաջարկում ենք վերանայել վերոնշյալ դրույթները՝ բացառելով միօրինակ ձևակերպումների միջև կիրառվող հակասությունները, ինչպես նաև հստակ տարանջատել նախագծողի ու ճարտարապետի գործառույթները:
7. Նախագծի 3-րդ կետի ենթակետերը համարակալման տեսանկյունից լրամշակման անհրաժեշտություն ունեն:

8. Հաշվի առնելով, որ Նախագծում առկա որոշ դրույթներ կարող են հանգեցնել «Քաղաքաշինության մասին» օրենքի հետ հակասությունների (17-րդ հոդվածի 15-րդ մաս, 22.1-րդ հոդվածի 5-րդ մաս, շինարարության որակի տեխնիկական հսկողությունը տեխնիկական հետազննության եզրակացությամբ փոխարինելու վերաբերյալ կարգավորումների ամրագրում), առաջարկում ենք դիտարկել հետագայում համապատասխան օրենսդրական նախաձեռնությամբ հանդես գալու հնարավորությունը՝ ապահովելու համար համապատասխան իրավական ակտերի փոխհամաձայնեցումը:
	
Ընդունվել է։
Որոշման N 1 հավելվածի 144-րդ կետում կատարվել է համապատասխան լրացում։















Ընդունվել  է։
Նախատեսվել է նույն ժամկետնը՝ մինչև 01․04․2026թ․։







Ընդունվել է։
Նախագիծը լրամշակվել է։





















Ընդունվել է։
Նախագիծը լրամշակվել է։

















Ընդունվել է։
Նախագիծը լրամշակվել է։
Սերտիֆիկացված նախագծի վերաբերյալ կարգավորումը հանվել է, իսկ նախագծողի կողմից տրվելու է մեկ երաշխավորագիր և ձևակերպումները 
համապատասխանեցվել են միմիանց։


























Ընդունվել է։
Նախագիծը լրամշակվել է։









Ընդունվել է։
Նախագիծը լրամշակվել է։ Նախատեսվել է այլ կարգավորում՝ նախագծման առաջադրանքի տրամադրում, ինչպես նաև նախատեսվել է ելակետային տվյալների  չտրամադրումը (ժամկետի երկարաձգումը) խոչընդոտ չի հանդիսանում նախագծային կապալի պայմանագիր կնքելու, շինարարության թույլտվություն տրամադրելու, այն տրամադրելուց հետո՝ շինարարական աշխատանքներ կատարելու համար։  
























Ընդունվել է։
Նախագիծը լրամշակվել է, մասնավորապես նախատեսվել է, որ ինքնաշխատ ձևավորված շինարարության թույլտվությունը չի կարող համարվել տրամադրված, եթե առկա են «Վարչարարության հիմունքների և վարչական վարույթի մասին» օրենքի 48-րդ հոդվածի 2-րդ մասով սահմանված՝ վարչական ակտի առ ոչինչ լինելու հիմքեր:





Ընդունվել է։
Նախագիծն այդ մասով լրամշակվել է։
































Ընդունվել է։
Նախագիծն այդ մասով լրամշակվել է։ Հակասությունները վերացված են։









Ընդունվել է։
Նախագիծն այդ մասով լրամշակվել է։ Փաստաթղթային պահանջների քանակը կրճատվել է։




















Ընդունվել է ի գիտություն։
Նախագծով սահմանվել են այլ ձևաթղթեր։


Ընդունվել է։
Նախագծով սահմանվել են այլ կարգավորումներ։


















Ընդունվել է։
Նախագիծը լրամշակվել է։
















Ընդունվել է։
Նախագիծը լրամշակվել է։

Ընդունվել է։
Նախագիծը լրամշակվել է, «Քաղաքաշինության մասին» օրենքի պահանջները պահպանվել են։











	3․  Իրավաբանական վարչություն
	

	
	

	1. Նախագծի հավելվածի 1-ին կետի համաձայն՝ սույն կարգով կարգավորվում են ՀՀ-ում միջին ռիսկայնության աստիճանի ոչ ձեռնարկատիրական նպատակով կառուցվող անհատական բնակելի տների (...) շինարարության թույլտվության տրամադրման, շինարարական աշխատանքների իրականացման և ավարտված շինարարության շահագործման փաստագրման հետ կապված հարաբերությունները, մինչդեռ սույն որոշման գործողության դրույթները ձեռնարկատիրական նպատակով կառուցվող համապատասխան շինությունների նկատմամբ չտարածելը պարզաբանման անհրաժեշտություն ունի:



2. Հավելվածի 8-րդ կետի համաձայն՝ մատակարար կազմակերպությունները 7 աշխատանքային օրվա ընթացքում կառուցապատողին տրամադրում են սույն կետում նշված սահմանափակումների գոտիները ներառող տեղեկանք-ուրվագծեր (...), մինչդեռ սույն դրույթից պարզ չէ, թե ինչ սահմանափակումների մասին է խոսքը, և նշված տեղեկանքը ինչ հետևանք է ունենալու:

3. Հավելվածի 9-րդ կետի համաձայն՝ սույն կարգի 8-րդ կետի համաձայն ստացված տեղեկությունների հիման վրա կառուցապատողը կարող է մշակել նախագծային փաստաթղթեր և դրանք նախապես համաձայնեցնել մատակարար կազմակերպությունների հետ, մինչդեռ ընդգծված դրույթի իրավաբանական բովանդակությունը որոշակիացման անհրաժեշտություն ունի այն տեսանկյունից, թե օրինակ՝ մատակարար կազմակերպությունը որ դեպքում կարող է համաձայնություն չտալ:

4. Հավելվածի 15-րդ կետով նախատեսված դեպքում էլեկտրոնային ստորագրությամբ շինարարության թույլտվության չտրամադրման կամ շինարարության թույլտվության տրամադրման մերժման մասին որոշման չկայացման դեպքում շինարարության թույլտվությունը ձևավորվում է ինքնաշխատ, մինչդեռ նախագծով վերոնշյալ բովանդակությամբ դրույթ նախատեսելուն զուգահեռ անհրաժեշտ է հաշվի առնել նաև «Վարչարարության հիմունքների և վարչական վարույթի» մասին օրենքի 48-րդ հոդվածի 2-րդ մասի կարգավորումները:

5. Հավելվածի 17-րդ կետի համաձայն՝ սույն կարգով շինարարության թույլտվության գործողության ժամկետը սահմանվում է 3 տարի, սակայն սույն ձևակերպման պարագայում որոշակիացման անհրաժեշտություն ունի շինթույլտվության գործողության ժամկետի երկարաձգման հնարավորության հանգամանքը:

6. Հավելվածի 25-րդ կետի համաձայն՝ կառուցված օբյեկտի նկատմամբ իրավունքների պետական գրանցման համար կառուցապատողը ՀՀ կադաստրի կոմիտե է ներկայացնում մի շարք փաստաթղթեր, մինչդեռ հաշվի առնելով, որ վերոնշյալ փաստաթղթերը արդեն իսկ ներկայացվում են ավարտական ակտի տրամադրման շրջանակներում, պարզաբանված չէ Կոմիտե՝ դրանց ներկայացման անհրաժեշտությունը: «Քաղաքաշինության մասին» օրենքի 25-րդ հոդվածի 1-ին մասի 2-րդ պարբերության համաձայն՝ ավարտական ակտը տալիս է համայնքի ղեկավարը (...)` Կառավարության սահմանած կարգով, որը հիմք է ավարտված օբյեկտի և դրա կազմում առանձնացված միավորների նկատմամբ իրավունքների գրանցման համար:

7. Նախագծի 3-րդ կետի 1-ին ենթակետով սահմանվում է, որ սույն որոշման գործողությունը չի տարածվում այն կառուցապատողների նկատմամբ, ովքեր մինչ սույն որոշումն ուժի մեջ մտնելը, urban.e-gov.am քաղաքաշինության ոլորտի թվային ծառայությունների հարթակի միջոցով դիմել են համապատասխան համայնքի ղեկավարին և ստացել ճարտարապետահատակագծային առաջադրանք, որը գտնվում է գործողության ժամկետի մեջ, մինչդեռ սույն ձևակերպումից չի որոշակիացվում, թե արդյոք սույն որոշումը տարածվում է այն դեպքերի վրա, երբ կառուցապատողները համապատասխան առաջադրանքը ստացել են հարթակի գործարկումից առաջ:

8. Նախագծի 4-րդ կետի համաձայն՝ սույն որոշմամբ նախատեսված հարթակի միջոցով էլեկտրոնային գործառնությունների իրականացման հնարավորություն սահմանող դրույթներն ուժի մեջ են մտնում հարթակում սույն որոշմամբ պայմանավորված անհրաժեշտ տեխնիկական փոփոխությունների կատարման պահից, բայց ոչ ուշ, քան 2025 թվականի հոկտեմբերի 1-ը, մինչդեռ վերոնշյալ ձևակերպումից համապատասխան դրույթների ուժի մեջ մտնելու ժամկետը չի որոշակիացվում:
9. Նախագծով նախատեսվում է, որ առանց ճարտարապետահատակագծային առաջադրանքի կարող են համապատասխան շինարարական աշխատանքներ կատարվել, մինչդեռ հարկ է նկատի ունենալ, որ «Քաղաքաշինության մասին» օրենքի 6-րդ հոդվածի 4-րդ մասի դ ենթակետի համաձայն՝ կառուցապատողները պարտավոր են քաղաքաշինական գործունեություն իրականացնելու համար ճարտարապետահատակագծային առաջադրանք (...) ստանալ տեղական ինքնակառավարման համապատասխան մարմիններից, իսկ համաձայն նույն օրենքի 22.1-ին հոդվածի 1-ին մասի՝ ճարտարապետահատակագծային առաջադրանքը փաստաթուղթ է, որը (...) սահմանում է քաղաքաշինական գործունեության տվյալ օբյեկտին ներկայացվող նախագծման պարտադիր պահանջները, պայմանները (...):
	Ընդունվել է ի գիտություն։
Որոշման N 4 հավելվածի 2-րդ ցանկի 3-րդ կետի 1-ին ենթակետի «ա» պարբերության համաձայն՝ միջին ռիսկայնության (lI կատեգորիայի) օբյեկտներն են` 300 քառ. մետր ընդհանուր մակերեսը չգերազանցող` մինչև երկու վերգետնյա և մեկ ստորգետնյա հարկ ունեցող` ոչ ձեռնարկատիրական նպատակով (բացառությամբ պետական, համայնքային կամ բարեգործական ծրագրերի շրջանակներում իրականացվող) կառուցվող անհատական բնակելի տները (առանձնատները, մենատները) և դրանց օժանդակ նշանակության կառույցները,

Ընդունվել է։
Նախագիծը լրամշակվել է։ Սահմանվել են այլ կարգավորումներ։




Ընդունվել է։
Նախագիծը լրամշակվել է։ Սահմանվել են այլ կարգավորումներ։







Ընդունվել է։
Նախագիծը լրամշակվել է։ Սահմանվել են այլ կարգավորումներ, մասնավորապես նախատեսվել է, որ ինքնաշխատ ձևավորված շինարարության թույլտվությունը չի կարող համարվել տրամադրված, եթե առկա են «Վարչարարության հիմունքների և վարչական վարույթի մասին» օրենքի 48-րդ հոդվածի 2-րդ մասով սահմանված՝ վարչական ակտի առ ոչինչ լինելու հիմքեր:

Ընդունվել է։
Նախագիծը լրամշակվել է։




Ընդունվել է։
Նախագիծը լրամշակվել է։ ՀՀ կադաստրի կոմիտե դիմելու վերաբերյալ կարգավորումները հանվել են նախագծից։









Ընդունվել է։
Նախագիծը լրամշակվել է։ Նախատեսվել են այլ կարգավորումներ։








Ընդունվել է։
Նախագիծը լրամշակվել է։ 






Ընդունվել է։
Նախագիծը լրամշակվել է, «Քաղաքաշինության մասին» օրենքի պահանջները պահպանվել են։

